Toshkent davlat yuridik universitetining 2025/2026 o‘quv yili birinchi yarmi uchun mo‘ljallangan ish rejasi ijrosi yuzasidan

[bookmark: _GoBack]Toshkent davlat yuridik universitetining 2025/2026 o‘quv yili birinchi yarmi uchun mo‘ljallangan ish rejasi Universitet Kengashining 2025-yil 29-avgustdagi 
1-sonli majlis bayonnomasi bilan tasdiqlangan. Mazkur ish rejasi universitet faoliyatining ustuvor yo‘nalishlarini belgilab berish, ta’lim sifatini oshirish, ilmiy-tadqiqot faoliyatini rivojlantirish, xalqaro hamkorlikni kengaytirish hamda tashkiliy va moliyaviy boshqaruv samaradorligini ta’minlashga qaratilgan chora-tadbirlarni o‘z ichiga oladi.
Tasdiqlangan ish rejasiga muvofiq, 2025/2026 o‘quv yili birinchi yarmi uchun jami 6 ta asosiy yo‘nalish bo‘yicha 40 ta banddan iborat vazifalar belgilangan. Ushbu yo‘nalishlar quyidagilardan iborat: o‘quv va o‘quv-uslubiy faoliyat, ma’naviy-ma’rifiy ishlar, ilmiy ishlar va innovatsiyalar, xalqaro hamkorlik va uzluksiz ta’lim, moliya-iqtisod hamda tashkiliy-nazorat faoliyati.
Mazkur ish rejasida belgilangan vazifalarning o‘z vaqtida va sifatli bajarilishini ta’minlash maqsadida universitetning tegishli tarkibiy bo‘linmalari, fakultetlar hamda mas’ul ijrochilar tomonidan tizimli ishlar amalga oshirildi. Har bir band bo‘yicha mas’ul ijrochilar belgilangan bo‘lib, topshiriqlarning bajarilish jarayoni muntazam monitoring va tahlil qilib borildi. O‘tkazilgan tahlillar natijasiga ko‘ra, ish rejasida nazarda tutilgan 40 ta banddan 38 tasi belgilangan muddatlarda to‘liq ijro etilgan. Ushbu bandlar doirasida o‘quv jarayonini takomillashtirish, professor-o‘qituvchilarning ilmiy salohiyatini oshirish, talabalarning ma’naviy-ma’rifiy faoliyatini qo‘llab-quvvatlash, xalqaro hamkorlik aloqalarini kengaytirish hamda universitet faoliyatining tashkiliy va moliyaviy jihatlarini yanada samarali tashkil etish bo‘yicha qator ishlar amalga oshirildi.
Shuningdek, ish rejasida belgilangan 2 ta band bo‘yicha topshiriqlar ijro muddati bildirgi asosida uzaytirilgan va hozirgi kunda ish jarayonida. Mazkur topshiriqlarni belgilangan muddatlarda to‘liq yakunlash yuzasidan tegishli tarkibiy bo‘linmalar tomonidan zarur chora-tadbirlar amalga oshirilmoqda va ularning ijrosi nazoratga olingan.
Umuman olganda, Toshkent davlat yuridik universitetining 2025/2026 o‘quv yili birinchi yarmi uchun mo‘ljallangan ish rejasida belgilangan vazifalarning asosiy qismi o‘z vaqtida va sifatli bajarilgan bo‘lib, bu universitet faoliyatining samarali tashkil etilayotganidan dalolat beradi.
